
Tilbakemelding på ROS-analyse

25.08.2022 sendte Statsforvaltaren over uttale til reviderte plandokument for reguleringsplan 
for Birkelundstunet.

Hovuddelen av denne uttalen går til utarbeidinga av ROS-analysen.

Akseptkriterier.
Administrasjonen har tatt ein grundig gjennomgang og ser det som naudsynt med mindre 
justeringar for at ROS-analysen skal vere i tråd med kommunen sine akseptkriterier.

I e-post datert 13.12.2021 viste vi til utdaterte akseptkriterier for overordna plan 
(Kommunedelplan for Lindås), og viste til DSB sin rettleiar, samt kommunedelplanen for 
Knarvik – Alversund med Alverstraumen (KDP-KAA), der vi la til ROS-analysa for nemnte 
kommunedelplan som vedlegg.

Det som var tenkt var at ein skulle nytte DSB sin rettleiar og metode, men inkorporere KDP-
KAA sine akseptkriterier i ROS-analysa for Birkelundstunet.

Ein ser at ROS-analysa for Birkelundstunet ikkje er i samsvar med KDP-KAA sine akseptkriterier, 
der denne legg til grunn tre-delte akseptkriterier, istadenfor fem-delte, som KDP-KAA gjer.

Vidare er det manglar knytt til definering av konsekvensar. 

Akseptkriterier for sannsynlighet brukt i ROS-analysa.

Risikomatrise nytta i ROS-Analysa. 

Akseptkriterier nytta i KDP-KAA, som ein ønskjer nytta i ROS-analysa.

Ein må revidere analysa, der ein legg til grunn riktige akseptkriterier.

Vi ber òg om at ein i arbeidet med denne revideringa, legg til rette for å nytte ei farga 
matrise, som er illustrert i KDP-KAA:

Eksempel på korleis ein kan illustrere det for ei hending:

Angåande hending 1: Grunnforhold.

De gjer ei overordna vurdering på moglegheita for marin leire i planområdet. Dette vert 
definert til «Stort sett fråverande». Det er forstått at de har nytta lausmassekart, og ei liste med 
lausmassetypar (jordartar) og deira klassifikasjon med omsyn til moglegheit for marin leire, 
funne på NGU sine sider. Administrasjonen forstår det slik at når ein klassifisera områder for om 
det er moglegheit for marin leire, so skal ein nytte lausmassekart med ein målestokk på 1:50 
000 eller betre. For planområdet er det ikkje funne lausmassekart, med betre målestokk enn 
1:250 000.

«Kartlegging utført i målestokk mindre detaljert enn 1:50.000, for eksempel 1:250.000, 
gir kun en veldig grov oversikt over de geologiske forholdene og har derfor begrenset 
bruksverdi. Av den grunn er kun områder med løsmassedekning i tilstrekkelige 
målestokker (1:50.000 eller bedre) inkludert i MML fra 2020.»

Sitatet over er direkte henta frå NGU sine sider, under bruk av MML (Mulighet for marin leire).

Administrasjonen stiller spørsmål til graderinga av sannsynet til «Lav», når ein ikkje har nytta 
lausmassekart med ein målestokk på 1:50 000 eller betre.

I tillegg til føresegnet om ansvarsbelegging av prosjektering for grunn og terreng for alle 
søknadspliktige tiltak, ber administrasjonen, grunna usikkerheita til om det føreligg marin leire 
på området, om at det vert sikra eit rekkjefølgjekrav til før rammeløyve om følgjande:

«§ 6.1 c:
Det skal føreligge ei fagkyndig vurdering av grunnforhold og stabilitet for planområdet, sett i 
samanheng med regulert løysing.»

Dette vil følgje opp Kommunedelplan for Lindås, punkt 2.9.1:

«Tiltak som ligg under marin grense skal vurderast med omsyn til grunnforhold og 
stabilitet.»

Endre Ja/Nei i risikoidentifiseringa til Relevant/Ikkje relevant.

For å forenkle forståinga av ROS-analysa ber administrasjonen om at ein i kap. 4.1 – 
Risikoidentifisering, vel å nytte Relevant/Ikkje relevant som svar på om temaet er relevant for 
tiltaket.

No har ein svart «Nei», på at temaet er relevant for tiltaket, og tatt det med vidare som ei 
hending.

Etter ROS-analysa er oppdatert, vil administrasjonen ha ein siste gjennomgang av oppdaterte 
vurderingar, knytt til nye akseptkriterier.

Med vennleg helsing 
Alver kommune, Plan og byggesak

Ole Martin Bolset 
Rådgjevar

